
1. HITZAURREA

Arabako Ibilbide Berdeen Sarearen Katalogoa: erregistro administratiborako tresna.

1.1. Aurrekariak

1.1. 1. Arabako ibilbide berdeen sarearen sorrera eta garapena. 

Guztira 978 kilometrotik gora dituzten ibilbide berdeen sarea dago gaur egun Arabako Lurralde Historikoan. Azpiegitura berde horrek garrantzi handia du Arabako Lurralde Historikoarentzat. Lanerako estrategia orokor baten barruan osatuz joan da, helburutzat harturik jendea natura ingurunera begirunez hurbil dadin sustatzea eta, oro har, Araban dugun natura eta paisaia ondare baliotsua birgaitzea eta duen balioa agerian jartzea.

Arabako Foru Aldundiak duela bi hamarkada baino lehenagotik egindako ahaleginari zor zaio ibilbide berdeen sarea. Aldundiak bere Ingurumen Sailaren bitartez jardun du, toki erakunde titularrekin elkarlan estuan, plangintza, egokitze eta kudeaketa lanak egiten eta sarearen onarpenerako eta arauketa juridikorako oinarriak ezartzen. Azkenik, urtarrilaren 23ko 1/2012 Foru Arauak Arabako Lurralde Historikoko ibilbide berdeen sarea onartu du, eta tresna juridiko horrek bermatu egiten du sarea finkatuko dela eta etorkizunean garatzen segituko duela.

1.1.2. Ibilbide berdeak zer diren eta nola antolatu diren sarean.

Urtarrilaren 23ko 1/2012 Foru Arauak 2. artikuluan dioenez, ibilbide berdeak dira komunikazio azpiegiturak –ahal dela zerbitzutik kanpo erabat edo neurri batean dauden azpiegitura lineal zaharrak–, garai bateko abelbideak nahiz bide naturalak, erromesenak eta ibilbide historiko handiak edota interes ekologiko eta paisaia interes adierazgarrikoak direnak erabiltzen dituztenak, motorizatu gabeko joan-etorriak egiteko (oinez, bizikletaz, zaldiz, patinekin, beste batzuen bitartez). Bide horiek jendeak erabiltzeko proiektatu, egokitu edo eraiki dira, naturan aisia irisgarria, aisia ekologiko eta hezitzailea, soziokulturala eta kirolekoa sustatze aldera. Halaber, zeharkatzen duten lurraldearen natura ondarea eta ondare historiko eta kulturala lehengoratu, dinamizatu eta balioztatu nahi da. 
Zehazki, hauek dira xede nagusiak:

· Jendea natura ingurunera errespetuz hurbiltzea erraztea. Horretarako, ibilbide horiek igarotzen dituzten lekuetako natura, paisaia eta kultura balioak ezagutzea eta horietaz gozatzea ahalbidetuko da.

· Landa eremuak hiri inguruneekin lotzea.

· Sustatzea mugikortasun iraunkorraren baliabideak eta naturarekin harremanetan egiten diren jarduera ekologikoak zein aisialdikoak.

· Natura, historia edo kultura aldetik esanguratsuak diren antzinako bideak mantentzea eta, egoki izanez gero, berreskuratu eta lehengoratzea (Done Jakue bidea, antzinako trenbideak eta jadanik erabiltzen ez diren beste azpiegitura lineal batzuk ...).

· Natura eta historia alderdiak era orekatuan txertatzea.

· Lurralde sare funtzionala eratzea, Arabako kultura eta paisaia aberastasun guztia bilduko duena.

· Landa Garapen Iraunkorreko ekimen berriak ezartzen laguntzea.

· Landa herrien eta haien jardueren garrantzia jakinaraztea, gure landa ingurunea eta gure paisaiak zaindu eta mantentzeari dagokionez.

Trazadurari erreparatuta, ibilbideak lehendik badiren azpiegituren gainean gauza daitezke edo tarte berriak egin daitezke. Ezaugarri teknikoei erreparatuta, 1/2012 Foru Arauak hiru tipologia ezartzen ditu: bide berdeak, ibilbide berdeak eta zidor berdeak. 

Ibilbide berdeen sarea, foru arau horrek ematen duen definizioaren arabera, Arabako Lurralde Historikoa funtzionalki egituratzen eta antolatzen duten ibilbide berdeen multzoa da. Sarean duten funtzionaltasunari begiratuz gero, ibilbideok honela sailkatzen dira: lehentasunezko interesa (nazioartean, probintzia artean edo probintzian bertan) duten ibilbideak, eskualde intereseko ibilbideak eta toki intereseko ibilbideak.

1.2. Esparru juridikoa: Arabako Ibilbide Berdeen Sarearen Katalogoaren definizioa eta arauketa

Urtarrilaren 23ko 1/2012 Foru Arauak, Arabako Lurralde Historikoko ibilbide berdeenak, juridikoki onartzen du ibilbide berdeen sarearen kontzeptua (izaera, ezaugarriak eta abar), sarea arautzen du eta beraren iraupena eta garapena bermatzen ditu. Hain zuzen ere, foru arau horrek sarearen araubide juridikoa zehazten du, eta xedapenak ematen ditu ibilbide berdeen eta horiei lotutako azpiegituren eraikuntza, lehengoratze edo zaharberritzea, aldaketa, antolamendua, erabilera, kontserbazioa, sustapena, izendapena eta kudeaketa arautzeko.  

Ibilbide berdeen Foru Arauaren IV. kapituluak zehatz-mehatz arautzen du ibilbide berdeen sarea eratzeko funtsezko tresna bat: Katalogoa.

Arabako Lurralde Historikoko Ibilbide Berdeen Sarearen Katalogoa erregistro administratibo bat da; bertan, ibilbide berde izendatu diren ibilbide guztiak sartu dira, eta aurrerantzean adierazpen hori jasotzen dutenak ere sartuko dira. Horiei guztiei aplikatu behar zaie 1/2012 Foru Arauak, Arabako ibilbide berdeenak, aurreikusitako araubide juridikoa. Katalogoa tresna dinamikoa da; aldian behin berrikusten eta eguneratzen da, eta handitu egin daiteke, ibilbide berde gehiago izendatuz gero. 

Foru dekretu bidez onartu da Arabako Ibilbide Berdeen Sarearen Katalogoaren sorrera, bai eta hura antolatzeko eta funtzionatzeko moduak ere.

2. INFORMAZIO OROKORRA
Informazioa erregistratzeko eta azaltzeko metodologia

Katalogoa erregistro administratiboa da, eta bertako informazioa formatu elektronikoan eta dokumentu formatuan jasorik dago. Dokumentu dinamikoa da, eta daukan informazioa eguneratu egiten da aldian behin. Betiere, 1/2012 Foru Arauak, Arabako ibilbide berdeenak, adierazten duenez, katalogoko informazioa kasu hauetan eguneratu edo aldatu ahal izango da:

· Ibilbide berdeen sarearen azpiegiturek titulartasuna aldatzen badute.

· Sarearen azpiegitura berriak eraikitzen, lehengoratu edo zaharberritzen eta izendatzen badira, edo jada existitzen direnak aldatzen badira. 

· Ibilbide horiei eragin diezaieketen beste azpiegitura batzuk sortzen, aldatzen edo kentzen badira.

Banakako fitxetan eta eranskin kartografikoan daude jasorik beharrezko datuak, hots, erregistratu behar direnak ibilbide bat Arabako Lurralde Historikoko Ibilbide Berdeen Sarearen Katalogoan sartu ahal izateko, Arabako Lurralde Historikoko ibilbide berdeen Foru Arauaren 11.2 artikuluan eta Arabako Ibilbide Berdeen Sarearen Katalogoaren sorrerari, antolaketari eta funtzionamenduari buruzko Foru Dekretuan ezarritakoarekin bat etorriz.

Ibilbideen banakako fitxen deskribapena: erregistro eremuak

2.1. Izena

Erregistro eremu honetan ibilbide berdearen izen ofiziala jartzen da.

2.2. Maila

Foru arauko 2.4 artikuluaren arabera, sarean duten funtzionaltasuna kontuan hartuta honela sailkatzen dira Arabako ibilbide berdeak:

Lehentasunezko interesa (nazioartean, probintzia artean edo probintzian bertan) duten ibilbideak: Arabako Lurralde Historikoko eremu zabaletatik doaz; lurraldea zeharkatzen dute edo maila bereko beste ibilbide batzuekin lotzen dira lurraldea zeharkatzeko; probintziaren barrukoak izan daitezke edo probintziatik harago joan daitezke.

Eskualde intereseko ibilbideak: eskualde  batetik igarotzen dira, bertako gune nagusiak elkarrekin lotuz, lurraldea zeharkatuz edo bertako ondare historiko edo naturalarekin uztartuz.

Toki intereseko ibilbideak: eskualdeko udalerri batetik edo gehiagotik igarotzen dira, eta, bigarren maila batean, natura, kultura zein historia intereseko zona edo eremu zehatzetarako bide gisa tradizioz izan duten izaera mantentzen dute.

2.3. Trazaduraren deskribapena eta ezaugarri orokorrak.

Eremu honetan oinarrizko zenbait datu jartzen dira: 

· Trazadura deskribatzeko testu laburra (gehienez 6.500 karaktere)

· Ibilbidearen hasierako eta amaierako puntuak, euren UTM koordenatuekin 

· Guztizko luzera, kilometrotan

· Zein udalerri eta kontzeju zeharkatzen dituen

· Ibilbidearen zerbitzurako diren gune eta instalazio iraunkorrak (atsedenguneak, pasabideak, tunelak, azpiko pasaguneak, segurtasun instalazioak etab.).
2.4. Ibilbidearen sailkapena; bide berdea, ibilbide berdea eta zidor berdea

Ibilbide berdeen Foru Arauko 2. artikuluak dioenez, ibilbide berdeak hiru motatakoak izan daitezke euren ezaugarri teknikoen arabera: bide berdea, ibilbide berdea edo zidor berdea. 

- “Bide berdea: ibilgailu motordunik gabeko joan-etorrietarako utzitako bidea, dituen ezaugarriengatik eta morfologiarengatik behar besteko zabalera, malda eta gainazaleko kalitatea baditu edozein gaitasun fisiko duten erabiltzaileek bizikidetzan eta segurtasunez erabiltzeko”.
Honako parametro hauen bitartez zehazten da ea bide azpiegitura baten kalitate fisikoa nahikoa den erabiltzaile gehien-gehienei bizikidetzan eta segurtasunez erabili ahal izatea bermatzeko, edozein gaitasun fisiko dutela:

	ALDAGAIA
	BALIOA

	Gutxieneko zabalera:
	2,5 metro

	Luzetarako gehieneko malda
	6% *

	Zoru mota
	Asfaltoa, hormigoia, galtzada-harria eta nahastura bituminosoa, granulometria jarraituko agregakin trinkotua


Hiru parametroak betetzen dituzten tarteak soilik sailka daitezke bide berdearen tipologian.

---------------------------------------------------------------------------------------------------------------------------------------------------

* Irisgarritasunaren baloraziorako kontuan hartu beharko da, luzetarako maldaz gainera, bideak zeharretara duen malda. Ezin da % 2tik gorakoa izan, eta komeni da gehienez % 1,5ekoa izatea.

*Orientazio gisa, tarteka malda % 6tik gorakoa izatea onartuko da, baldin eta beheko taulan ageri diren luzerak gainditzen ez badira. 
	MALDA
	TARTEAREN LUZERA, GEHIENEZ (m)

	% 6 - % 7
	120

	% 7 - % 8
	90

	% 8 - % 9
	60

	% 9 -% 10
	30

	% 10etik gorakoa
	15


Bide berde izendatutako tarteetan ez da ibilgailu motordunik ibiliko, baimendutako salbuespenak salbu (euren etxera edo finkara sartzeko beste biderik ez duten  bizilagun edo nekazariak). Xedapen hori indartze aldera berariazko itxiturak jarri ahal izango dira, alegia, zutointxoak jarri ahal izango dira ibilgailu motordunak ibil daitezkeen bideekiko gurutzaguneetan. (E​raitsi daitezkeen zutointxoak jarri ahal izango dira eta baimendutako pertsonek baino ez dute giltza edukiko).

- “Ibilbide berdea: ibilgailu motordunik gabeko joan-etorrietarako egokitutako bidea, erabilera horrekin batera landa jarduerei (funtsean nekazaritza, abeltzaintza edo basogintza) lotutako ibilgailu motordunen joan-etorrietarako ere erabil daitekeena, edota, zeharkatzen duen ingurunearen ezaugarriengatik, bide berdea izateko baldintza guztiak betetzen ez dituena, malda leuna edukitzea zailtzen duen topografia bati egokiturik egoteagatik”. 
Ibilbide berdetzat joko dira bide berdea izateko betekizun guztiak betetzen ez dituzten tarteak, baldin eta gutxienez ere zorua eman bazaie eta egonkortu badira, eta drainatzeko azpiegiturak badituzte, erabilgarriagoak izateko.

	ALDAGAIA
	BALIOA

	Gutxieneko zabalera
	1,5 metro

	Luzetarako gehieneko malda
	Mugarik gabe

	Zoru mota
	Edozein. Egonkortuta eta drainatzeko azpiegiturekin


Arabako ibilbide berdeen sareko tarteren bat aldi berean landa bide, abelbide edo basabide denean, horien araudi berariazkoa aplikatuko da, 1/2012 Foru Arauak, ibilbide berdeenak, 3. artikuluan ezarritakoarekin bat etorriz. 

- “Zidor berdea:  ingurune naturaletik edo landa ingurunetik igarotzen den bidexka, lur naturalaren malda bera eta gainazaleko kalitate bera dituena, zabalera, normalean, bide edo ibilbide berdeetarako normalizaturik dagoena baino txikiagoa izaten duena, eta mantentzeko gutxieneko esku hartzea behar duena”.

Bide berde edo ibilbide berde izateko ezarritako baldintza guztiak betetzen ez dituzten tarteak dira, zorua egokitzeko lanik ere egin ez zaienak, eta drainatzeko azpiegiturarik gabekoak.

2.5. Erabilera motak eta erabiltzeko araubidea.

Erabilera motei eta erabiltzeko araubideari dagokienez, 1/2012 Foru Arauak, ibilbide berdeenak, 32.-41. bitarteko artikuluetan ezarritakoari jarraituko zaio. 

Fitxa bakoitzean ibilbidearen datu hauek jarriko dira:

Ibilbide berdearen erabilera

Eremu honetan ibilbide berdearen erabileraren kasuan kasuko ñabardurak azaltzen dira. Esate baterako, erabiltzaile berezientzat (patinatzaileak, zaldizkoak...) egokituta dauden tarteak, edo ingurunera hurbiltzeko ekimen berariazkoak gauzatzeko erabil daitezkeen tarteak. 

Kasu berezien identifikazioa

Ibilbide berdea nekazaritza bide, basabide edo abelbideren batekin bat eginda doan tarteen zerrenda egingo da. Horrelakoetan, 1/2012 Foru Arauak, ibilbide berdeenak, 3. artikuluan dioenez, landa bide, abelbide edo basabideen berariazko araudia aplikatuko da.

2.6. Jakin beharreko beste datu batzuk

· Titulartasuna  

· Sareko beste ibilbide batzuekiko lotuneak

· Hiri barruko tarteak eta bizitegitarako erabilerak

· Mantentzea eta kontserbazioa

· Errepide sarearekiko gurutzaguneak

· Ibilbidearen inguruko naturaren eta paisaiaren kalitatea.

Kartografiaren deskribapena

Ibilbideen banakako fitxei mapa sorta bat erantsi zaie osagarri gisa. Mapa horietan ikus daitezke ibilbideak euren lurralde ingurunean kokatuta eta mugatuta, muga administratiboak, tarte bakoitza zer motatakoa den (ibilbide berdea, bide berdea edo zidor berdea), berariaz araututako beste erabilera batzuk ere badituzten tarteak (erregistratutako nekazaritza bideen inbentarioa, baso pisten inbentarioa etab.), eta naturaren edota paisaiaren aldetik interesa izateagatik katalogatutako eremuak (naturagune babestuak, katalogatutako paisaiak, Natura 2000 Sarea eta onura publikoko mendiak). Planoak ortoargazkien gainean egiten dira, 1/10.000 eskalan A1 formatuan inprimatzeko edo 1/20.000 eskalan A3 formatuan inprimatzeko.

3. INFORMAZIO XEHATUA

Erregistratutako ibilbide berdeen fitxak

Betoñu haitzeko basabidea

1. IZENA:

Betoñu Haitzeko basabidea.  Colada de Peña Betoñu
2. MAILA:

Lehentasunezko interesekoa

3. TRAZADURAREN DESKRIBAPENA ETA EZAUGARRI OROKORRAK.

Ibilbidearen deskribapena.

Betoñu Haitzeko basabidea hiriaren eta basoaren arteko lotune berde gisa berreskuratu da eta lautadaren gainean ikuspegi ederrak dituen natura ingurune aberats batera hurbiltzen gaitu. Bidea Arabar Errioxa eta probintziako hiriburua lotzen zituen bide zaharretik doa. Bide zaharrak merkataritza mugimendu handia izan zuen hiriarekin abereak, ardoa eta beste nekazaritza produktu batzuk trukatzeko. Ibiltariak tarte harriztatuak aurki ditzake, haietatik betetako gurdiak jaitsi ziren mendeetan. Hiriburutik, Adurtza auzotik, Olarizuko parkeraino eta hango Etxaldean Mendiolarantz doan bidea hartzen da.

0 KP Betoñu Haitzeko basabidearen hasierak Gasteizko Eraztun Berderako Bira ibilbide berdean du abiapuntua, zehazki, Olarizuko Etxaldeko aparkalekuan.

1,2 KP Mendiola herria, han hiru iturri eta bola joko bat ikus daitezke, zein “ondare elementu txiki” bezala inbentariatuta baitaude.  Mendiolan bidea GR25 Arabar lautadarako mendi oineko birari lotzen zaio eta 450 metroz batera doaz herritik irten arte; han, GR25 bidebanatze batean bereizten da ezkerrera Monasteriogurenerantz doan bidetik.  Betoñu Haitzeko basabideko ibilbideak nekazaritza bidetik jarraitzen du.

2,8 KP Ibilbideak nekazaritza bidea utzi eta zidor tarte batean sartzen da. Hara ibilgailuentzako langa bateko oinezkoentzako paseotik sartzen da. Erkametzen artean joanik argiguneetan Monasterioguren herria ikusten da, zidorretik hirurehun bat metro harago. 

4,7 KP Zurezko pasabidetik uberka txiki bat gainditu eta 150 bat metro aurrerago zidorra amaitu eta Monasteriogurenetik datorren dena baterako pista batetik jarraitzen da.

4,8 KP Bidebanatze bat hartzen da eskuinerantz eta km batez jarraitzen da Pikomendi pinudiaren barruko pista batetik.

5,8 KP Basoko pista utzi eta bidezidor bat hartzen da buztinezko hormen artean. Inguru horretan egon zen Las Llanas teileria zaharra, teila eta adreilua egosteko labea, zein duela hamarkada asko desagertu baitzen. Orain aztarna bakan batzuk baino ez dira geratu. Ibilbideak lurrazal irregularretik jarraitzen du, non basabideko harriak sumatzen baitira. Ibilbideko punturen batean “kalezuloen” aztarnak suma daitezke, haitzezko korridore modukoak dira eta garai batean egin ziren, malda handiko inguruetan, elurra edo izotza egonez gero gurdiak balaztatzen laguntzeko. 

6,7 KP Bidezidorra zabaldu egiten da eta neurri batean naturalizatuta dagoen pista baten kutxatik jarraitzen da kilometro bat baino zertxobait gutxiagoz GR282 Artzaintzaren zidorrarekin bat egin arte. Handik aurrera, ibilbide berde biak doaz gainjarrita Betoñuko Haitzeko basabidearen amaieraraino, eta bidezidor batetik doaz Arabaren eta Trebiñuko Konderriaren arteko mugaraino (8,17 KP)
Ibilbidearen hasiera eta amaiera: 

· Hasiera Olarizuko etxaldea. Gasteiz UTM ETRS89 X: 527726,41  Y: 4741445,53

· Amaiera Betoñu Haitzeko mendatea, lotunea Gaztela eta Leonekin (Trebiñuko Konderria) UTM ETRS89 X: 529169,36 Y: 4734681,83

Distantzia, guztira

Betoñu Haitzeko basabidea 8,17 kilometroko lerroko ibilbidea da. 

Zeharkatzen dituen toki entitateak:

	UDALERRIA
	LUZERA (KM)

	Gasteiz
	8,17


	KONTZEJUA
	LUZERA (KM) ((km(km)(KM)

	Mendiola
	2,96

	Monasterioguren-Mendiola
	1,60




Ibilbideari lotutako gune eta instalazio iraunkorrak eta azpiegitura bereziak

	MOTA
	IZENA
	UTM_X
	UTM_Y

	Azpiegiturak
	Pasabidea
	529329,10
	4737909,40

	
	Ibilgailuentzako langa
	528498,80
	4739194,20

	Ondarea
	Hasiera puntua galtzada aztarnak dituen tartea
	529229,81
	4736674,35

	
	Amaiera puntua galtzada aztarnak dituen tartea
	529034,30
	4736169,12

	
	Las Llanas teileria
	529039,60
	4736666,80


* UTM ETRS89

4. SAILKAPEN TEKNIKOA; BIDE BERDEA, IBILBIDE BERDEA ETA ZIDOR BERDEA

Ibilbide Berdearen trazadurak bi tipologia hartzen ditu barruan, zidor berdea (% 41,7) eta ibilbide berdea (% 58,2), eta horiek nola dauden mugatuta ikus daiteke erantsitako planoetan, eranskin kartografikoan. 

Ibilbidearen hasieran Mendiola eta Monasterioguren herrien ondoan, ibilbide berde motakoa da eta landa bideekin eta basoko bideekin bat dator, baina ibilbidearen azken zatia gutxi gorabehera Betoñu Haitza mendateraino lur naturalean bermatuta doa, bidezidor txiki batetik. Han, tarte batzuetan galtzada zaharren harriak bereizten dira oraindik belarraren eta lurraren artean tartekatuta.  Oro har ez da trazadura zaila, eta malda handiagoko tarte bakarrak ibilbidearen amaieran daude. 

5. ERABILERA MOTEN DEFINIZIOA ETA ERABILTZEKO ARAUBIDEA 

Erabilera motei eta erabiltzeko araubideari dagokienez, 1/2012 Foru Arauak, ibilbide berdeenak, 32.-41. bitarteko artikuluetan ezarritakoari jarraituko zaio.

Ibilbide berdearen erabilera

Betoñu Haitzeko basabideak aukera bikaina eskaintzen du ibilbide berde gisa erabiltzeko, foru arauko 30. artikuluan ezarritakoaren arabera. Gasteizko mendietan barneratzen gaitu eta Gasteizeranzko merkataritza bide zaharretako baten iragan historikora hurbiltzen gaitu. Batzuetan beste lurralde erabilera batzuekin bat etorri arren, trafikoa ez da oso handia. Oro har ibilbide osoa da oso egokia oinez egiteko baina bizikletaz egiteko kirol gaitasun handiagoak behar dira.

Beste lurralde-erabilera bateragarri batzuk ere badiren kasu berezien zerrenda

Betoñu Haitzeko basabidearen trazadura orokorrari dagokionez, nabarmendu behar dira landa bide erregistratuekin eta baso bideekin bat eginda doazen tarteak, horietan aplikagarriak direlako kasuan kasuko sektoreko legedian (Landa bideen Foru Araua, Arabako Lurralde Historikoko mendiena, eta horien garapenak) ezarritako arau berariazkoak. Horrela xedatzen du 1/2012 Foru Arauak, Arabako Lurralde Historikoko ibilbide berdeenak, 3. artikuluan. 

Tarte horiek guztiak beheko zerrendetan daude eta eranskin kartografikoan ere ageri dira. 

Erregistratutako landa bideekin baterako tarteak:

	BIDEAREN KODEA
	BIDEAREN DES.
	MOTA
	LUZERA (KM)
	ENTITATEA

	059-208-1
	Sahastiko bidea


	Gainjarrita
	0,186
	Mendiola

	059-208-2
	Roturako bidea


	Gainjarrita
	0,582
	Mendiola

	059-208-6
	Mendiko bidea


	Gainjarrita
	1,34
	Mendiola

	BIDEAREN KODEA
	BIDEAREN DES.
	MOTA
	LUZERA (KM)
	ENTITATEA

	BIDEGURUTZEEN BATERAKO LUZERA, GUZTIRA 
	0 KM

	GAINJARRITAKO BATERAKO LUZERA, GUZTIRA 

	2,10 KM


Inbentariatutako baso pistekin baterako tarteak:

	PISTA KOD.
	PISTA MOTA
	ENTITATEA
	IBILBIDE MOTA
	(M) BATERAKO LUZERA 

	59I11
	Zirkulazio baimendua berariazko galarazpen ezean
	Gasteizko Udala


	Ibilbide Berdea
	1136,00

	59II47
	Baimendutako erabilerak bakarrik
	
	Ibilbide Berdea
	928,07

	BATERAKO TARTEAK GUZTIRA
	2.064,07m


Inbentariatutako pistekin batera doazen aipatu tarteak ez ezik, kontuan hartuko da ibilbideko zidor berde zatiko basogintzako erabilera, 2,8 kp-ren (ibilgailuentzako langatik) eta 4,7 kp-ren (inbentariatutako 59I11 basoko pistarekiko lotunea) artean; izan ere, basoko pisten inbentarioan sartu gabe dagoela dirudien arren, osorik doa onura publikoko menditik.

6. JAKIN BEHARREKO BESTE DATU BATZUK

Titulartasuna: 

Betoñu Haitzeko basabideko Ibilbide Berdeko lur guztiak titulartasun publikoak dira eta beraz titulartasun publikoko Ibilbide Berdea da Arabako Lurralde Historikoko Ibilbide Berdeei buruzko urtarrilaren 23ko 1/2012 Foru Arauko 4. artikuluan xedatutakoaren arabera.

Sareko beste ibilbide batzuekiko lotuneak:

· Eraztun berderako birarekin hasierako puntuan.

· GR25 Arabako lautadarako mendi oineko bira bidezidorrarekin Mendiolaren inguruetan.

· GR282 Artzaintzaren zidorra bidezidorrarekin ibiltartearen azken seiehun metroetan dago gainjarrita.

Mantentzea eta kontserbazioa:

Hura egokitu eta zerbitzuan jartzean Arabako Foru Aldundiak ibilbide horren mantentze eta kontserbazio lanak egin ditu Ibilbide Berde erabiltzeko. Ibilbide berdearen deklarazioak ez du xedapen horren aldaketarik ekarriko. Beraz, Arabako Foru Aldundiak jarraituko du, orain arte egin duen bezala, Katalogoan sartutako trazaduraren mantentze eta kontserbazio lanak egiten ibilbide berde gisa erabili ahal izateko.

Errepide sarearekiko gurutzaguneak. Ez dago.

Ibilbidearen inguruko naturaren eta paisaiaren kalitatea

Betoñu Haitzeko basabideko ibilbidearen trazaduraren % 54 dago naturagune babestuetan (parke naturalak, Natura 2000 Sarea), Paisaia Bikain eta Berezien Katalogoan jasotako eremuetan, onura publikoko mendietan eta lotune ekologikoetan. 

Beheko irudian ikus daiteke nola dagoen kokatuta ibilbide hau ingurumen eta paisaia geruzen gainean. Ibilbide honetarako berariaz egindako kartografian xehetasun handiagoz ageri dira eremu horiek guztiak, airetiko argazkiaren gainean irudikatuta. 

	NATURA SAREA
	NATURA PARKEA
	APBBK
	LOTUNE EKOLOGIKOAK
	OPM

	KM
	%
	KM
	%
	KM
	%
	KM
	%
	KM
	%

	3,64
	44,55
	0
	0
	4,91
	60,10
	1,08
	13,22
	5,21
	63,77


Ibilbideak zeharkatzen dituen naturagune babestuak:

· Gasteizko Mendi Garaiak EBIL
Ibilbideak zeharkatzen dituen paisaia katalogatuak:

· Gasteizko mendiak

Ibilbideak zeharkatzen dituen onura publikoko mendiak:

· 700 “Astegieta” (Monasterioguren/Mendiola)

· 703 “Campanavea” (Mendiola)

· 720 “Neberaondo” (Gasteiz)

4. INFORMAZIO XEHATUA

Eranskin kartografikoa

1
ARABAKO IBILBIDE BERDEEN SAREAREN KATALOGOA. AURKIBIDEA 


